
SINTOK : “Tahniah kepada semua dan terima kasih di atas komitmen yang diberikan” merupakan
ucapan tahniah dari Prof. Dr. Rohana Yusof, Pengarah Northern Corridor Research Centre (NCRC)
kepada semua ahli Kumpulan Diamond NCRC.

Penyertaan Kumpulan Diamond di Konvensyen Kumpulan Inovatif dan Kreatif (KIK) Terbuka UUM
2018 pada 14 dan 15 Mei 2018 baru-baru ini telah memberikan pengalaman manis kepada semua
ahli kumpulan. Projek KIK Kumpulan Diamond NCRC yang bertajuk “Hasil Laporan Online Record
Activity (OAR) yang tidak Memenuhi Kehendak Pengguna” telah berjaya merangkul Anugerah Visual
Terbaik Kategori Pengurusan.

Konvensyen Kumpulan Inovatif dan Kreatif (KIK) Terbuka UUM 2018 yang berlangsung di Dewan
Seminar A, Pusat Konvensyen, Universiti Utara Malaysia (UUM) telah disertai sebanyak 17 buah
kumpulan dari jabatan di dalam UUM antaranya Research and Innovation Management Centre
(RIMC) UUM, UUMIT, Perpustakaan Sultanah Bahiyah UUM, Jabatan Pendaftar UUM dan juga
agensi dari luar UUM seperti Jabatan Bomba & Penyelamat Negeri Johor dan Kedah, Lembaga
Kemajuan Pertanian Muda (MADA), Pusat Pembangunan Korporat & Pengurusan Kualiti (PUSPEK)
dan Universiti Malaysia Perlis (UNIMAP).

Projek KIK yang dipertandingkan ke konvensyen ini merupakan projek penambahbaikan daripada
projek asal KIK Kumpulan Diamond. Hasil daripada projek inovasi ini pengguna dapat menyediakan
laporan aktiviti jabatan dengan pantas dan lebih tersusun. Tidak menyangka idea bagi persembahan
Kumpulan Diamond di konvensyen KIK tersebut dengan memasukkan elemen lucu dan santai telah
mencuit hati juri. “Kami terhibur” merupakan komen akhir juri setelah Kumpulan Diamod selesai
membuat persembahan. Ternyata usaha semua ahli kumpulan yang bertungkus lumus di dalam
persiapan menyertai konvensyen ini adalah berbaloi.

accepts no responsibility for the same. All liability arising from or in connection with computer
viruses and/or corrupted e-mails is excluded to the fullest extent permitted by law.



